
Suppliment tal-Gazzetta tal-Gvern ta’ Malta Nru. 19,272, 27 ta’ Ġunju, 2014
Taqsima  B

____________________________________________________________________

A.L. 220 tal-2014

ATT DWAR L-EDUKAZZJONI
(KAP. 327)

Ir-Regolamenti tal-2014 biex jemendaw ir-Regolamenti tal-2007 tal-Kors
għall-Postgraduate Certificate in Education – P.G.C.E.

	 BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu

1.   Dawn ir-regolamenti jistgħu jissejħu bħala r-Regolamenti tal-2014 
biex jemendaw ir-Regolamenti tal-2007 tal-Kors għall-Postgraduate Certificate in 
Education – P.G.C.E., - u għandhom jinqraw u jinftiehmu bħala ħaġa waħda mar-
Regolamenti tal-2007 tal-Kors għall-Postgraduate Certificate in Education – P.G.C.E., 
ippubblikati bħala Avviż Legali 247 tal-2007, li minn hawn ‘il quddiem jissejħu “ir-
regolamenti prinċipali”.

L-Applikabilità

2.   Dawn ir-regolamenti għandhom japplikaw għall-korsijiet li jibdew 
f’Ottubru 2016 jew wara.

L-Emenda għar-regolament 4 tar-regolamenti prinċipali

3. Is-sotto-paragrafi (ċ) u (d) li ġejjin għandhom jiżdiedu wara s-sotto-
paragrafu (b) tal-paragrafu (4) tar-regolament 4 tar-regolamenti prinċipali:

	 “(ċ) għall-Ingliż: minimu ta’ 60 kredtu ECTS fil-livell tal-ewwel grad (a) fil-
lingwa u l-lingwistika tal-Ingliż, u (b) fil-letteratura Ingliża b’mill-anqas 20 kredtu 
ECTS f’kull waħda miż-żewġ oqsma.

  (d) għall-Malti: minimu ta’ 60 kredtu ECTS fil-livell tal-ewwel grad (a) fil-
lingwa u l-lingwistika tal-Malti, u (b) fil-letteratura Maltija, b’mill-anqas 20 kredtu 
ECTS f’kull waħda miż-żewġ oqsma.”

4. Is-sotto-paragrafu (ċ) tal-paragrafu (4) tar-regolament 4 tar-regolamenti 
prinċipali għandu jiġi nnumerat mill-ġdid bħala s-sotto-paragrafu (e).

5. Is-sotto-paragrafu (f) li ġej għandu jiżdied wara s-sotto-paragrafu (e) tal-
paragrafu (4) tar-regolament 4 tar-regolamenti prinċipali:

“(f) għall-Edukazzjoni Reliġjuża: mill-anqas 60 kredtu ECTS f’taqsimiet 
studju mgħallma fit-Teoloġija jew f’qasam meqjus bħala rilevanti mill-Bord tal-
Istudji, li minnhom mill-anqas 12–il kredtu ECTS ikunu fil-Biblical Studies, 12–il 
kredtu ECTS fil-Christian Fundamental Beliefs u 12–il kredtu ECTS fil-Christian 
Morality.”

6. Is-sotto-paragrafi (d) sa (f) tal-paragrafu (4) tar-regolament 4 tar-regolamenti 
prinċipali għandhom jiġu nnumerati mill-ġdid bħala s-sotto-paragrafi (g) sa (i).


